
 

 

 
 

Pou Piblikasyon Imedya: 27/11/2019  GOUVÈNÈ ANDREW M. CUOMO 
 

 

GOUVÈNÈ CUOMO ANONSE PANO MESAJ ELEKTWONIK AK KAMERA 
SIKILASYON ANPLIS SOU OTOWOUT ETA NEW YORK YO POU RANFÒSE 

SEKIRITE OTOMOBILIS YO  
  

Apeprè 300 Pano Mesaj Varyab ak kamera sikilasyon anplis ap fonksyone kounye 
a nan koridò sikilasyon prensipal yo  

  
Pwojè a pral ranfòse sekirite ak amelyore jesyon sikilasyon lòske gen move tan, 

aksidan machin ak lòt evènman ki afekte deplasman yo  
  

Gen plis pase 550 tablo VMS ak 1,150 kamera k ap fonksyone nan tout Eta New 
York epi ki disponib pou piblik la atravè 511NY  

  
  

Gouvènè Andrew M. Cuomo te anonse jodi a gen apeprè 300 tablo mesaj elektwonik ak 
kamera sikilasyon anplis ki te enstale nan koridò sikilasyon prensipal yo nan Eta New 
York. Nouvo kamera otowout yo ak Pano Mesaj Varyab yo fè pati gwo inisyativ 
Gouvènè a pou amelyore kominikasyon avèk piblik k ap deplase a, ranfòse sekirite ak 
ankouraje plis sansibilizasyon sitiyasyonèl pami otomobilis yo ak responsab sistèm 
sikilasyon yo. Inisyativ la fè pati apwòch pwoaktif Gouvènè a pou jere sikilasyon an 
pandan gwo tanpèt nèj, gwo move tan, aksidan machin ak lòt evènman ki afekte 
deplasman yo.  
  
"Evènman nan ka move tan yo rive ak plis frekans e nouvo pano mesaj elektwonik sa 
yo ak kamera sikilasyon yo pral bay otomobilis yo enfòmasyon ki pi ajou sou kondisyon 
wout yo ak sikilasyon an", Gouvènè Cuomo te deklare. "Kreye yon sistèm transpò 
21yèm syèk pa gen pou wè sèlman ak konstwi nouvo wout ak pon - sa gen pou wè ak 
bay chofè yo enfòmasyon alè pou yo ka pran desizyon ki avize epi rive nan destinasyon 
yo an sekirite."  
  
Kòm yon pati nan inisyativ la, Depatman Transpò eta a te enstale ak aktive 125 kamera 
ak 143 inite VMS anplis nan lokal frajil yo nan koridò sikilasyon prensipal yo. Avèk 
nouvo ekipman yo ki anplas, genyen kounye a 1,150 kamera NYSDOT ak plis pase 550 
tablo VMS NYSDOT ki konekte ak 10 Sant Jesyon Transpò DOT epi ki aksesib 
piblikman atravè 511NY. Pano mesaj anplis yo ogmante kapasite Depatman an pou 
anonse ak mete ajou entèdiksyon deplasman ki gen pou wè ak tanpèt nèj — 
espesyalman pou operatè kamyon pwa lou yo — epitou pou bay otomobilis yo ki deja 
sou wout la enfòmasyon alè.  
  
Otorite Thruway (Thruway Authority) te deplwaye tou 25 nouvo Pano Mesaj Varyab 
pòtatif anplis nan tout sistèm 917 km li a anvan sezon nèj ak glas. Tablo VMS pòtatif yo 
te distribiye atravè kat Divizyon Thruway la nan tout eta a epi pral redeplwaye yon fason 
estratejik jan sa nesesè.  



 

 

  
Otorite Thruway la genyen nan moman an 78 VMS pèmanan ak plis pase 120 pòtatif 
nan tout eta a ki ka afiche mesaj dijans nan tan reyèl pandan move tan oswa lòt ijans ak 
aksidan sikilasyon.  
  
Anplis de sistèm New York State Thruway la, lokal ki gen nouvo kamera ak inite VMS 
yo gen ladan:  
  

• Interstate 81  
• Interstate 84  
• Interstate 86  
• Interstate 87/Northway  
• Interstate 88  
• Interstate 490  
• Otorite nan zòn metwo Buffalo  

  
Komisè Depatman Transpò (Department of Transportation, DOT) Eta a, Marie 
Therese Dominguez te deklare, "Gouvènè Cuomo ap montre chemen an nan envesti 
nan yon rezo transpò entèlijan ki enfòme otomobilis yo nan tan reyèl sou kondisyon 
sikilasyon yo. Nouvo tablo VMS ak kamera sa yo pral bay otomobilis yo ak responsab 
sikilasyon yo enfòmasyon ki enpòtan anpil ki pral ede yo pran desizyon ki pi avize 
espesyalman pandan move tan, pandan sa ap ranfòse sekirite jeneral piblik k ap 
deplase a".  
  
Direktè Egzekitif Otorite Thruway lan Matthew J. Driscoll te deklare, "Pano Mesaj 
Varyab yo se yon zouti enpòtan ki afiche mesaj esansyèl ki vize dirèkteman otomobilis 
yo pandan yon sitiyasyon dijans oswa ki lye ak move tan. Nan ajoute plis nan tablo sa 
yo nan sistèm nou an, chofè yo gen plis aksè ak enfòmasyon esansyèl nan tan reyèl 
sou deplasman yo nan kèk segonn".  
  
Komisè Lapolis Eta a, Keith M. Corlett te deklare, "Nouvo pano elektwonik yo ak 
kamera yo se yon adisyon byenvini ki pral ranfòse kapasite Lapolis Eta a ak patnè nou 
yo nan DOT ak Otorite Thruway pou jere sikilasyon ak aksidan ki lye ak move tan epi 
pou byen kominike ak otomobilis yo. Pwojè sa sipòte misyon komen nou an ki se 
priyorize sekirite dabò".  
  
Otorite Thruway yo ankouraje otomobilis yo telechaje aplikasyon mobil li an, ki disponib 
gratis sou aparèy iPhone ak Android yo. Aplikasyon an bay otomobilis yo aksè ak 
enfòmasyon sou sikilasyon an nan tan reyèl, ansanm avèk asistans pou navigasyon 
pandan yo sou wout. Otomobilis yo ka enskri tou pou yo resevwa imèl TRANSalert k ap 
bay mizajou sou dènye enfòmasyon sou kondisyon sikilasyon nan Thruway isit la.  
  
Vwayajè yo kapab tcheke NYSDOT 511NY anvan yo vwayaje, lè yo rele 5-1-1, vizite sit 
entènèt 511 la isit la oswa telechaje aplikasyon mobil gratis 511NY la sou iTunes oswa 
sou Google Play. Sèvis gratis la ap pèmèt itilizatè yo verifye kondisyon wout yo, gade 
kamera sikilasyon yo ak aksè ak lòt enfòmasyon sou transpò. Kounye a aplikasyon an 
ofri yon mòd Kondwi (Drive), ki sonnen pou avèti moun k ap kondwi sou yon wout yo si 
gen aksidan osinon konstriksyon.  
  

http://www.thruway.ny.gov/travelers/mobile-app.html
https://wwwapps.thruway.ny.gov/tas/index.aspx#_blank
https://protect2.fireeye.com/url?k=60729d31-3c517aea-60706404-0cc47aa8c6e0-fe1b0a15889952d2&q=1&u=https%3A%2F%2Fwww.511ny.org%2F

Lòt nouvèl disponib sou sitwèb www.governor.ny.gov 

